
KERTIH, Khamis = Datuk Seri
Dr Mahathir Mohamad bim-
bang kemungkinan industri
petroleumn negara dikuasai
rakyat asing sekiranya usa-
hawan dan orang Melayu
enggan menceburi sektor
berkenaan.

Sambil membidas sikap ge-
nerasi muda yang lebih suka
melepak di bandar, Perdana
Menteri berkata, orang lain
akan mengambil alih negara
jika keadaan itu terus ber-
laku.
~"Jika kita terus macam ini,
tidak lama orang Lain me-
ngambil alih negara kita, [ni
yang jadi masalah. Dari za-

man penjajah dulu pun, ke-
rana tidak sanggup bekerja
(industri lombong dan ge-
tah), orang asing dibawama-
suk.

“Sekarang mereka dah jadi
warga Malaysia. Kalau kita
tak sanggup kerja juga (da-
lam industri petroleum), tak
lama negara kita ini, pendu-
duknya akan terdiri daripada
orang Indonesia, Filipina,
Thailand dan Bangladesh,’
katanya.

Dr Mahathir berkatademi-
kian pada sidang akhbar se-
lepas merasmikan Kompleks
Industri Petroleum Petronas
(KIPP) di sini, hari ini.

Turut hadir, Menteri Besar
Terengganu, Datuk Seri Ab-
du} Hadi Awang, Menteri Be-
sar Pahang, Datuk Seri Ad-
nan Yaakob dan Pengerusi
Petronas, Tan Sri Azizan Zai-
nul Abidin.

Perdana Menteri berkata,
jika orang asing sudah ber-
ada dan menguasai industri
di negara ini, orang Melayu
tidak akan dapat menghalau
mereka.

Beliau berkata, seorang
rakyat Amerika Syarikat yang
ditemui sanggup mengambil
masa penerbangan selama 20
jam untuk bekerja dalam in-
dustri minyak di negara ini.

“Saya ingat negara dia jauh
lebih'maju dari Malaysia te-

petroleum

tapi orang asing itu sanggup
bekerja di sini, tetapi kita tak
hendak. Pemuda kita tak
hendak kerana nak seronok
lepak duduk di bandat," kata-
nya.

“Kalau buat inacam ni, tak
lama, orang lain ambil alih
negara kita ni,” katanya.

Ditanya apakah Kerajaan
Pusat akan terus menyalur-
kan bantuan melalui Prog-
ram Pembiayaan Wang Eh-
san kepada Terengganu, Dr
Mahathir berkata: ™ “Tengok-
lah kalau ada keperluan.

“(Bagaimanapun), kalau
henclak membina lebuh raya
bertol, kerajaan tidak boleh
|aksanakannya kerana kadar
lalu lintas ticlak cukup.”

